
[bookmark: _Hlk40437612]DISKUSSJONI AI TERMINI TA’ ART. 4 (2) TAL-ATT DWAR L-UNJONI EWROPEA (KAP. 460) DWAR IR-RATIFIKA TAL-FTEHIM GĦAT-TERMINAZZJONI TA’ TRATTATI BILATERALI DWAR L-INVESTIMENT BEJN L-ISTATI MEMBRI TAL-UNJONI EWROPEA

IĊ-CHAIRPERSON (Onor. Emanuel Mallia): Sinjuri ngħaddu għat-tieni item fuq l-aġenda tagħna li hija diskussjoni ai termini ta’ Artikolu 4 (2) tal-Att dwar l-Unjoni Ewropea (Kap. 460) dwar ir-ratifika tal-ftehim għat-terminazzjoni ta’ trattati bilaterali dwar l-investiment bejn l-istati membri tal-Unjoni Ewropea. Diġà ġiet mgħoddija lilkom kopja tal-ftehim kif ukoll communication from the Commission to the European Parliament and the Council: Proctection of intra-EU Investment. Nibda billi nirringrazzja lill-Ministru għall-Affarijiet Barranin u Ewropej l-Onor. Evarist Bartolo, kif ukoll lis-Sur Jeffrey Bugeja, Direttur fil-Policy Development and Programme Implementation, is-Sinjura Claire Hollier, Senior Economist u s-Sur David Sammut, Direttur International Economic Policy fil-Ministeru għall-Ekonomija, Investiment u Negozji Żgħar li se jkunu għad-dispożizzjoni tal-Membri f’din il-laqgħa. Nirrimarka li din se tkun l-ewwel okkażjoni tal-Kumitat fejn l-interventi se jkunu qed isiru permezz ta’ video conferencing. Il-Ministru għall-Ekonomija, Investiment u Negozji Żgħar għadu mhux preżenti għal din il-laqgħa u għalhekk nagħti l-kelma lill-Ministru Bartolo.  

ONOR. EVARIST BARTOLO (Ministru għall-Affarijiet Barranin u Ewropej): Id-dokument tal-memorandum għall-Kabinett jispjega l-isfond kollu tagħha din, jiġifieri fi ftit kliem, għallinqas minn dak li fhimt jien, it-trattati bilaterali li kien hemm qabel bejn pajjiż u ieħor li kienu jirriżultaw li b’xi mod jew ieħor kienu qegħdin jiksru l-obbligi fil-qafas tas-sħubija fl-Unjoni Ewropea, ovvjament dawn kienu se jiġu ...  
ONOR. CARMELO MIFSUD BONNICI: It-trattati fejn jagħmlu klawsoli ta’ arbitraġġ bejn stat u ieħor, fuq kwestjoni ta’ liġi tal-Unjoni Ewropea, ħadu deċiżjoni li skont it-trattat mhux permessibbli u allura ġie kollox ... L-arbitraġġ li kienet xi ħaġa li wieħed tant ħadem għaliha ... 

ONOR. EVARIST BARTOLO: Jiena fhimt ukoll li kien hemm stati fejn iż-żewġ naħat joqgħodu għal arbitraġġ privat.

ONOR. CARMELO MIFSUD BONNICI: L-Awstrija mingħalija għamlu grupp ...  

IĊ-CHAIRPERSON: Fil-fatt huwa dan l-ispirtu li għadhom kif spjegaw il-Ministru u l-Onor. Mifsud Bonnici, però naħseb li issa, jekk m’hemmx kummenti oħra mill-Membri preżenti, nistgħu nikkolokaw. Għalhekk nistieden għal xi rimarki min-naħa tas-Sur Bugeja, tas-Sinjura Hollier u tas-Sur Sammut. Sinjuri, qegħdin tisimgħuna?  

Is-Sur David Sammut se jingħaqad magħna dalwaqt għaliex għandu xi problema teknika.

Naħseb li fuq proposta tal-Onor. Mifsud Bonnici jidher li hemm xi problemi tekniċi biex nikkomunikaw mas-Sinjuri fil-Ministeru tal-Ekonomija, Investiment u Negozji Żgħar. Ma jidhirx li hawn xi diverġenzi fuq din il-proposta u għalhekk, fuq proposta tiegħu u li ġiet sekondata mill-Onor. Zrinzo Azzopardi, dan il-Kumitat jista’ jkompli u jgħaddi għall-approvazzjoni tagħha. Hawn xi ħadd kontra din il-mozzjoni?  (Onor. Membri: Le) Jidher li hawn qbil unanimu favur ir-ratifika ta’ dan il-ftehim u għalhekk se nkun qiegħed nirrapporta lill-Kamra dwar li hemm vot unanimu favur dan il-ftehim. Nirringrazzjakom.  

Fis-6:14 p.m. il-Kumitat aġġorna għal data u b’aġenda li kellhom jiġu komunikati aktar tard.

